ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 2002 թվականի հուլիսի 6-ի մաքսային օրենսգրքի 102-րդ հոդվածում ավելացնել նոր 6-րդ մաս, հետևյալ բովանդակությամբ՝

«6. Հայաստանի Հանրապետությունում կիրառվում է «Արտաքին տնտեսական գործունեության ապրանքային անվանացանկի» (ԱՏԳԱԱ) տասանիշ դասակարգումը: ԱՏԳԱԱ տասանիշ դասակարգումն իրականացվում է «Միասնական մաքսասակագնային կարգավորման մասին» 2008 թվականի հունվարի 25-ի Համաձայնագրի դրույթներին համապատասխան:» 
Հոդված 2. Սույն օրենքն ուժի մեջ է մտնում Եվրասիական տնտեսական միությանը Հայաստանի Հանրապետության միանալու մասին Պայմանագրի ստորագրման օրվանից:   

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՄԱՆ

1. Իրավական ակտի անհրաժեշտությունը
«Հայաստանի Հանրապետության մաքսային օրենսգրքում լրացում կատարելու մասին» ՀՀ օրենքի նախագծի ընդունումը պայմանավորված է Մաք​սային միությանը և Բելառուսի Հանրապետության, Ղազա​խ​ստա​​նի Հանրապետության և Ռուսաս​տանի Դաշնության Միասնական տնտեսական տարածքին Հայաստանի Հանրապետության անդա​մակցության նպատակով միջոցա​ռում​ների ծրագրի (Ճանապարհային քարտեզ) իրակա​նաց​մանն ուղղված գործողու​թյուն​​ների ժամանա​կա​ցույցի 17-րդ կետի կատարումն ապահո​վելու անհրաժեշտությամբ:
2. Ընթացիկ իրավիճակը և խնդիրները
Ներկայումս Հայաստանի Հանրապետությունում ապրանքների դասակարգումն իրականացվում է «Անկախ պետությունների համագործակցության արտաքին տնտեսական գործունեության միասնական ապրանքային անվանացանկին» համապատասխան՝ իննանիշ ծածկագրերով: 

Մաքսային միությանը ՀՀ անդամակցության միջոցառումների ծրագ​րի (Ճանապարհային քարտեզ) 17-րդ կետով սահմանված միջոցառ​մամբ նախատեսվում է Հայաստանի Հանրապետության նորմատիվ իրավական ակտերում փոփոխությունների կատարում՝ կապված Հայաստանի Հանրապետության Մաքսային միությանը անդամակցելու հետ: 
3. Կարգավորման առարկան 

Նախագծի կարգավորման առարկան Մաքսային միու​թյան մաքսային օրենսդրության առանձնահատկություններն են:
4. Նախագծի մշակման գործընթացում ներգրավված ինստիտուտները և անձինք Նախա​գի​ծը մշակվել է Հայաստանի Հանրապետության ֆինանսների նախարարության կող​​մից:
5. Ակնկալվող արդյունքը
 Նախագծի ընդուն​​​ման արդ​յուն​քում ակնկալվում է ունենալ ԱՏԳ ԱԱ տասանիշ դասակարգման համակարգ, որը ամբողջությամբ կհամապատասխանի «Միասնական մաքսասակագնային կարգավորման մասին» 2008 թվականի հունվարի 25-ի Համաձայնագրի պահանջներին:   

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մաքսային օրենսգրքում լրացում կատարելու մասին» ՀՀ օրենքի նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության մաքսային օրենսգրքում լրացում կատարելու մասին» ՀՀ օրենքի նախագծի ընդունմամբ պետական կամ տեղական ինքնակառավարման մարմնի բյու​ջեում եկամուտների ավելացում կամ ծախսերի նվազեցում չի նախատեսվում: 

